Raaito, wat betref die naweek by die Prince Albert Boekefees.

Eerstens, dis die verste wat ek nog ooit alleen met r voertuig gereis het, ek voel om so teen my borskas
te hamer Tarzan se oerang oetang -groot victory vir my d|’t

Ek's n paranoiese driver - ek stop gewoonlik by elke dorp se vulstasie om tyres, olie en water te check.

Stop in Ladismith toe sé die petroljoggie vir my; kan nie nou tyres check nie Moedig, hy's warm gery.

Ok braddig, sé ek en retreat, gaan koop 1 pie en 1 coke - die embarrassment@

Ek ry deur Meiringspoort pas en ek kan nie hier kortliks die absolute natuurskoon beskryf nie - dis
breathtaking soos die Engelsman sal sé.

Ek kom so net voor vyf in Prins Albert aan - geen internet konneksie om die adres te soek waar ek moet
bly vir die naweek@

Ek vind dit darem tussen ou e-mails en ek gaan boek in.

Dis koud in Prins Albert. Dis al. Wat ek oor die weer gaan sé.

Saterdag

My gesprek met Eunice Visser verloop goed, myns insiens - soos gewoonlik kry mens iemand in die
gehoor op wie jy fokus -myne is Tannie Elsa - sy laat my dink aan Laurika Rauch se song, Jy is te dierbaar

om seer te kry...Qp

Ek wil gaan geld trek vir roosterkoek en pannekoek met koffie - daar besluit Faruk (my vervoer en ook
my sus se kar, net dat julle weet ek'tie die kar so gedoop nie) ja, Faruk van Deur dik en dun -jigge, wat

sou die kind makeer@



Anyways, daars fout met Faruk se ignition - hy swaai nie, hy click nie, hy maak niks. Vader van genade,
dink ek

Ek moet by di huis kom - huis is vér. Juffrou Berenice laat kom vir Monray, Monray wil jump start, i
omstander bied sy skroefdriver aan en help connect. Monray loop pad af en kom terug met hulp. Een

twee drie, daar start Faruk, met die skroefdriver@ en so het ek terug huistoe gery, maar eers...

Ek en twee medeskrywers gaan dine by African Relish saam met die een se geliefde. So btw, ek ht gedink

die een (vroulike) skrywer is ook r predikant@

Ek hou van Tabasco sous - die rooie. Maar die een van vanaand brand. En terwyl gesprekke rondom my
aangaan, traan my o€, my lippe is on fire. En net toe ek wil skree: call the fire brigade, let my mede
skrywers op ek sukkel. Ek erken toe maar my fout, maar met leedvermaak sé die een- die waitress het

jou n keuse gegee né, rooi of groen...ons los die saak van verkeerde keuses net daar@

Ek stap tydens loadshedding is stikdonkerte op na my oornagplekkie paar geboue verder, ek loop omkyk
omkyk, maar al wat ek hoor, is die eerie lullaby van 1 uil in een van die bome naby. Verder is is dood,
oorverdowend stil.

Ek betree my plekkie en doen my aand dinge en kruip in. Die stilte is my nagsong — ek meen alles kom
tot rus en op daardie tydstip voel ek vernuwing, 1 tipe epiphany.

Sondagoggend

Ek moet huis toe. Ek gaan soek juffrou Berenice se nommer by die fees venue. Ek kry dit en spat — onder
in die straat loop ek vir Sidney Gilroy raak. Ons groet met beloftes van weersiens.

En ek ry. Ek's op my nerves. Ek meen. Faruk start met A screwdriver. Sé nou hy loop staan in die
Meiringspoort pas@ Daar's plek om te staan. Maar in geloof ry ek. So paar kilometer buite Prins Albert

kom ek agter daar's i kar wat lankal verby kon wees, maar hy ry net agter my. Nader kom hy, en dit val
my by dis Sidney!

Ek voel las van my skouers af en voel beskut. Deur die berge om my en die feit dat, sou iets gebeur —
agter my is iemand wat kyk na my. Al die pad tot binne in Oudtshoorn ry Sidney Gilroy agter my.

“Jy is nvrou en travel alleen. Ek help graag,” laat weet Sidney vir my via wapp voicenote.

Oh man! Die wesenlike, essensie van die reine hart!



Ek laat weet vir Sidney ek sal oraait wees hiervandaan. Besides, daar's Zoar, Dysseldorp, Ladismith,
oompies en anties wat van een plaasopstal na die vlg beweeg - hier's lewe hierso. Ek sal hulp kry indien
nodig.

Barrydale

Ek het getraai stop by Ronnie's Sex Shop en pompstasie, maar daar's niemand om n kiekie van my te
neem nie, toe druk ek maar tot by Diesel en Créme en maak daar vol. Daar's mos klomp ou pompe — net
om vir Bettina n ding te wys@ ek order r burger en chips met een van die famous milkshakes met
streng instruksie dat die milkshake na die burger geserve moet word, want die hemel weet — die
milkshakes is i meal op sy eie.

Verder weet ek nie wat is dit met my en voéls nie@ ek eet so lekker en daar kom sit i voéltjie oo die
mense langsaan se tafel. Ek verneem dis buitelanders aan hul taal en die meisiekind sjoee die voéltjie
weg. Hy kom oor na my toe en ek gee 11 chip. Toemaar, sé ek woordeloos vir my gevleuelde lunch
buddie, dalk het hulle nie voéls daai kant nie.

Anyways, ek't geeét en baie vermakerig verder gery, dwarsdeur die Tradouwpas - ek's mos nou so te sé
by my huis, sien. My vrees vir gaan staan is weg en ek verwonder my aan die wit proteas wat blom, die
spatsels kleur van kér — ker, die cerise en bloedoranje van aalwyn en die gou, goudgeel van
vygieblomme met die reinheid van die with blommetijies daartussen, teen die agtergrond van die
groenste groen.

Ja nee, ek's tuis. My voorvaders het hier rond gedwaal en nesgeskop. Hulle sal my verder begelei, vertel
my siel my.

Wonderlike naweek. Tipe nuwe rus het in my kom posvat.

Ja, dit was nie perfek, maar kom ons fokus op die mooi. Sidney, my beskermengel, volstruise wat pous
langs die pad. Nuwe vriendskappe. Gasvryheid. Die gevoel van beskutting. Omgee.

En vreugde in die kleinste ou goedjies.dié wat geld nie kan koop.



